
Handout bilang 7
Ang Kahalagahan ng Saligang-Batas sa Mamamayang Pilipino
Ang isang bansa anuman ang uri ng pamahalaan ay may sinusunod na batas. Ang mga batas ay ginagawa at ipinatutupad upang maging maayos ang pamumuhay sa isang bansa. Ang mga batas ay nagsisilbing gabay ng mga mamamayan para sa isang maayos, tahimik, at matiwasay na bansa. 
Ano ang Saligang Batas?

· Ang Saligang Batas o konstitusyon ang pinakamataas na batas ng isang bansa. 
· Ito ang nagpapaliwanag sa uri ng pamahalaan, kapangyarihan ng mga pinuno, karapatan ng mamamayan, at mga bagay na nauukol sa pamamahala ng bansa. 
· Nagpapahayag ng soberanya at teritoryo ng isang bansa.

· Dito nasasaad ang iba’t ibang mahahalagang sangay ng pamahalaan at tungkulin nito sa mamamayan

· Dito matatagpuan ang panuntunan tungkol sa karapatan, tungkulin, at pananagutan ng bawat mamamayan.
· Ang lahat ng mga batas na gagawin at ipapatupad ay dapat naaayon sa Saligang-batas.

· Nagsisilbing mahalagang instrumento  sa pagkakabuklod ng mga mamamayan ng bansa.

Kasaysayan ng Saligang-Batas

Talagang napakahalaga ng pagkakaroon ng Saligang-Batas sa isang bansa kaya nga  sa paglipas ng panahon ay hindi tumigil ang pamahalaang Pilipino na baguhin ito depende sa pangangailangan ng mga mamamayan. Ang ebolusyon o pagbabago ng ating Saligang-Batas ay patunay lamang na ang ating konstitusyon ay ginawa para sa kapakanan ng mamamayang Pilipino.

Konstitusyon ng Biyak-na-bato- Pinamunuan nila Felix Ferrer at Isabelo Artacho ang kongresong sumulat sa konstitusyong ito. Pinagtibay ito ni Emilio Aguinaldo noong Nobyembre 1, 1897.

Konstitusyon ng Malolos -Pinakaunang demokratikong konstitusyon sa Asya. Pinamunuan ni Felipe Calderon ang pagsulat dito. Pinagtibay ito ni Emilio Aguinaldo noong Enero 23, 1899.

Konstitusyon ng 1935 -Ginamit ng Pamahalaang Komonwelt  at Ikatlong Republika. Pinamunuan ni Claro M. Recto ang kumbensyon konstitusyunal para sa bagong konstitusyon noong Pebrero 8, 1935. Pinagtibay ito ng mamamayan sa pamamagitan nisang Plebesito. (Plebesito - Paraang ginagamit upang maipahayag ng mga mamamayan ang kanilang pagsang-ayon o pagtutol sa ilang iminungkahing batas)

Konstitusyon ng 1943- Sa ilalim ng pananakop ng mga Hapones sa pamumuno ni Jose P. Laurel, nabuo ito noong Setyembre 4, 1943. Hindi ito naging isang malayang konstitusyon sapagkat naaayon ito sa kagustuhan ng mga mananakop na Hapones. Kaya tinaguriang Puppet Government ang Pilipinas ng mga panahong ito.

Saligang-Batas ng 1973 o Batas Militar - Enero 10-15, 1973 naganap ang pagpapatibay ng konstitusyong ito. Enero 17, 1973 ito nilagdaan ni Ferdinand Marcos at nagkabisa. Nawala ang bisa nito noong 1986 dahil sa EDSA People Power Revolution 1986 

Konstitusyon ng Kalayaan o Freedom Constitution- Noong Marso 25, 1986 ipinahayag ang pansamantalang konstitusyong ito na siyang nag-aalis ng bisa sa mga batas na nilikha ng Batas Militar.

Konstitusyon 1987- Mula Hunyo 2, 1986 hanggang Oktubre 15, 1986 ang Komisyong Konstitusyonal sa pamumuno ni Cecilia Muñoz-Palma ay bumuo ng bagong konstitusyon. Pinagtibay ito noong Pebrero 2, 1987. Ito pa rin ang konstitusyon na sinusunod ng Pilipinas sa kasalukuyan.

Saligang-Batas 1987

Ang Saligang-Batas 1987 ng Pilipinas ay binubuo ng 18 na artikulo na tumatalakay sa iba’t ibang sangay at sektor ng pamahalaan. Itinatalaga nito ang mga karapatan at tungkuling dapat gampanan ng bawat mamamayan sa lipunan. Ilan sa mga artikulo na makikita sa Saligang-Batas ang nagtakda sa mga sumusunod:
1. Paghahalal ng pangulo na may anim na taong panunungkulan at hindi na maaaring maihalal muli.

2. Pagpapalakas ng mga pamahalaang lokal.

3. Pagtatatag ng mga autonomous region.

4. Pagtatatag ng Human Rights Commission upang masusingf mapangalagaan ang karapatang pantao.

5. Paghirang ng ga kinatawan mula sa paty list o iba pang sector ng lipunan

6. Pagtatag ng Sandiganbayan na kung saan lilitisin ang mga pinuno at kawani ng pamahalaan sa mga 
    pagkakasala tulad ng graft and corruption at iba pa.

7. Pagkakaroon ng isang hiwalay na artikulo na tumatalakay sa pamilya. Ito ang Artikulo XV

8. Pagpapahalaga sa pangangalaga sa kalusugan ng mga Pilipino na itinakda sa Artikulo XIII

9. Pagkilala sa kahalagahan ng kababaihan sa kaunlaran ng bansa

10. Pagbibigay halaga sa batang hindi pa ipinapanganak bilang isang buhay na may pantay na karapatan at 
     proteksyon  ayos sa itinakda ng Saligang Batas


Sangguniang aklat: Ang Pilipinas sa Nagbabagong Mundo 187-191



Isipin mo:


Bakit kaya kailangang patuloy na baguhin ang konstitusyon ng bansa?





Isipin mo:


Kailangan ba talaga ng Saligang-Batas?


Ano kaya ang mangyayari kung wala tayong Saligang-Batas?


Ano ang kaugnayan nito sa ating pamumuhay bilang mamamayan ng bansa?


Ano ang masasabi mo sa mga batas na nasa kasalukuyang konstitusyon natin?


Sapat na kaya ito para masigurado ang kabutihan ng mamamayan?

